
”Illumik atuilluarnermut” politikki.  

 

Aallaqqaasiut.  

”Illumik atuilluarneq” isumaqarpoq, suliffeqarfik taassuma ataani ingerlatsinermi 

illuutit, tunisassiorneq, quersuit, maskiinaqarfiit, init ingerlatat, eqqaaniittut il.il. 

torersuutinnerat eqqiluitsuutinnerallu. Tamatumani pineqarluni, assersuutigalugu  

Atortunik ikuallariaannarnik qaliat aniinganertaanut toqqaannaq ilioraasoqassanngilaq, 

init nunaminertallu torerlutillu eqqiluitsuussapput, atortut inaalinneqarsimassapput, 

imerpalasut atortullu ikuallajasut isumannaatsumik amerlassutsillu naapertuuttunik 

toqqorneqassapput, ikuallannermi qimaaffissiat, qatserutit, qimaaffissiat 

qimaaffissiatullu torsuusarsuit asserneqanngilluinnassapput. Aammattaaq ”Illumik 

atuilluarneq” isumaqarpoq illut, pisattat, teknikkikkut aaqqissuussinerit il.il. 

sapinngisamik tamatigut atorsinnaassasut naammaginartumillu pitsaassuseqassasut, 

tamatumanilu illut aserfallatsaaliorniarlugit anorimut silamullu illersugaassapput.    

Illuutinut tamanut pilersuinermullu atortunut tamanut Namminersorlutik oqartussanit 

pigineqartunut IAN-ilu aqqutigalugu sillimmasersimasunut politikki atuuppoq.  Atuisut 

polikki atulersinneqarnissaa sutigullu tamatigut atuutsinneqarnissaa akisussaaffigaat.  

Sooruna ”illumik atuilluarneq” pingaaruteqartoq 

Paasissutissat takutippaat avatangiisit eqqiluitsut torersullu nalinginnaasumik 

ajoqusernissamut ajortoqarnissamullu annikinnerulersitsisut. Ajoqusertoqarpat 

ajutoortoqarpalluunniit, illumik atuilluarnerup ajoqusertut siusinnerusukkut 

paasineqarnissaat, ajoqusernerit annikinnerunissaat, ajoqutaasorlu 

akiorsinnaanerunissaa tamatumanilu pisariaqarpat sukkanerusumik 

qimarngutitsisoqarsinnaanissaa qulakkiissavaa. ”Illumik atuilluarneq” pitsaasumik 

aarlerinartunut- aamma sillimaniarnermut ileqqoqalersitsisinnaavoq.       

"Illumik atuilluarnermut" minnerpaamik piumasaqaatit (nalinginnaasumik)  

• Suliffeqarfik tamatumanilu ingerlatsinermut illuutit, tunisassiorneq, 
peqqumaasiviit, maskiinaqarfiit, ingerlatsinermi init, avatangiisit il.il. tamatigut 
torersuutinneqarlutillu eqqiluitsuutinneqassapput. 

• Atortunik ilioraaneq containerimi matoqqasumi pinngippat, ikuallariaannarnik 
qaliat aniinganertaanut toqqaannaq ilioraaneq inerteqqutaavoq.  

• Sarfamik atuinermut uuttuutip eqqaani qaavaniluunniit atortunik ikuallajasunik 
ilisisoqassanngilaq aammalu sarfamik atuinermut uuttuut atortullu 
ungasissusaat minnerpaamik 1,5 meteriussaaq.  

• Illumi truckinik qamutinilluunniit allanik immiisoqartillugu aallaaviatigut 
isumannaallisaanermut killeqarfiit orsiissutinik inissiiviit qamutillu 
immiisinneqartut 2 meterinik ungasissuseqassapput. Isumannaallisaanermut 
killeqarfiup iluani atortussianik ikuallariaannarnik inissiisoqassanngilaq.  
(aamma takuuk batterinik Immiisarnermut Politikki) 

• Matut ikuallattoornermi matusartut asserneqassanngillat nalinginnaasumillu 
matoqqajuaannassallutik 

• Innermik qamisaanermi atortut aqqutaaniittoqaranilu ajornanngitsumik 
tiguneqariaannaassapput   
 

 

 

Misissuineq  

Illumik atuilluarnermut politiki IAN-ip qularnartoqarfiusuni pingaarnertut politikianut 

atavoq, taamaattumillu politikimik atuutsitsineq IAN-ip Risiko Auditering-ip ilaaniilluni.  


